
GOUVÈNÈ HOCHUL ANONSE INOGIRASYON NOUVO ESTASYON YAPHANK SOU 
WOUT RAY LONG ISLAND LAN NAN KONTE SUFFOLK  

  
Nouvo Estasyon Yaphank lan pral pi pre East End Highway ak Brookhaven 

National Laboratory  
  

Estasyon an pral konfòm ak totalman aksesib ak ADA  
  
  

Gouvènè Kathy Hochul te anonse jodi a ofisyèl Otorite Transpò Metwopoliten 
(Metropolitan Transportation Authority, MTA) an te kòmanse travay sou nouvo estasyon 
Yaphank Wout Ray Long Island (Long Island Rail Road, LIRR) la ki te deplase 
estratejikman pou vin pi pre William Floyd Parkway, Long Island Expressway ak 
Brookhaven National Laboratory.  

  

"Nouvo estasyon Yaphank la pwomèt li pral yon eksperyans klas mondyal, ki 
konplètman aksesib ki konekte pasaje yo ak ekipman adisyonèl ki pi vit pase anvan", 
Gouvènè Hochul te deklare. "Jodi a, n ap sèvi rezidan Long Island yon lòt fwa ankò — 
kontinye sou chemen pou ranfòse ekonomi lokal la epi pote bay pasaje sa yo 
eksperyans transpò modèn ak efikas yo merite."  
  
Prezidan ak Direktè Egzekitif Jeneral MTA, Janno Lieber, te deklare, "Ansyen 
estasyon Yaphank la date 1844, epi pasaje jodi a merite yon sant transpò modèn ki pi 
pre aksyon an. Nouvo estasyon an pral bay yon eksperyans 21è syèk pandan y ap 
konekte pasaje yo ak pi bon sèvis nan istwa 190 ane LIRR la."  
  
Prezidan Wout Ray Long Island lan, Rob Free, te deklare, "LIRR ap ede konstwi 
Long Island lè li bay pi bon eksperyans kliyantèl pou moun yo jwenn travay ak aktivite 
atravè rejyon an. Yon nouvo lokal ki pratik, toupre otowout lokal yo ak ekipman modèn 
ki vini ak nouvo estasyon an pral rann li pi fasil pou biznis yo atire plis moun epi ranfòse 
ekonomi lokal la."  
  
Prezidan Kontriksyon ak Devlopman MTA a, Jamie Torres-Springer, te deklare, 
"Pasaje ki nan pati lès Suffolk merite yon sant transpò ki pi pratik ak modèn, epi nou 
pare pou nou bay youn ki pi bon, pi rapid ak pi bon mache pase anvan. Yaphank ka 
atann li gen yon estasyon aksesib totalman ak ekipman modèn ki pral ankre katye sa a 
pou jenerasyon k ap vini yo."  



  
Nouvo estasyon an pral aksesib nèt pou tout moun dapre Lwa sou Ameriken ki 
Andikape (Americans with Disabilities Act, ADA) yo epi li pral ekipe ak yon kantite 
amelyorasyon, tankou:  

• Yon pakin ki gen plas pou 50 machin pral gen yon arè otobis entegre pou 
akomode mouvman pase pran ak depoze moun.  

• Yon plas ak yon totèm enfòmasyon ki bay orè tren yo ak sipò pou bisiklèt.  
• Yon entèkominikasyon Help Point sou platfòm la.  

Nan semèn k ap vini yo, yo pral nivle sit konstriksyon an epi yo pral enstale sèvis piblik 
yo. Konstriksyon yo vize pou yon fini an gran pati nan dezyèm trimès 2026 ak estasyon 
an ki pwograme pou li an sèvis touswit apre. Yon fwa nouvo estasyon an fonksyone, yo 
pral demoli Estasyon Yaphank ki egziste deja a.  
  
Wout Ray Long Island lan te rive nan Yaphank an 1844 lè sèvis LIRR te kòmanse pou 
mennen Greenport. Pandan Dezyèm Gè Mondyal la, estasyon an te vital nan kad efò 
lagè a akòz aksè li ak Kan Upton ki tou pre a.  
  
Estasyon Yaphank ki egziste deja a sitiye sou Branch Ronkonkoma nan Konte Suffolk, 
yon flòt ki fonksyone ak dyezèl ap desèvi li. Estasyon an te gen anpil pasaje depi lontan 
epi li gen restriksyon jewografik pou ekspansyon ak amelyorasyon alavni. Nouvo kote 
yo chwazi pou estasyon an prezante pi bon opòtinite pou itilize lè nou konsidere pak 
endistriyèl ki tou pre a ak pwoksimite ak Brookhaven National Laboratory. Nouvo 
platfòm estasyon an pral akomode de machin tren, ki sanble nan gwosè ak estasyon ki 
egziste deja a epi ki gwosè ak longè ap koresponn ak tren k ap sèvi liy ant Ronkonkoma 
ak Greenport.  
  
Pwojè 20 milyon dola pou antreprann demenajman Estasyon Yaphank ki egziste deja a 
an yon pwen ki pi lwen nan lès sou Liy Prensipal LIRR la pral sipòte pa finansman ki 
soti nan pwogram kapital MTA a.  

  

Kad Egzekitif Konte Suffolk Ed Romaine te deklare, "Pwojè tren ki pote 
transfòmasyon yo esansyèl pou kwasans ekonomi Konte Suffolk la. Inisyativ sa a pral 
ouvri nouvo pòt pou rejyon an, ede kreye travay ak amelyore enfrastrikti transpò nou 
an."  
  
Sipèvizè vil Brookhaven lan, Daniel Panico, te deklare, "Demenajman estasyon tren 
Yaphank la te kòmanse kòm yon lide ke mwen te gen kòm yon Konsèy vil ke mwen te 
pote bay Sipèvizè Romaine, kounye a ki se Egzekitif Konte Suffolk, ki te defann lide a 
ak ansyen manm Konsèy MTA Mitch Pally. Prèske yon deseni apre li gratifyan pou wè 
ke sa ki te kòmanse kòm yon lide ap vin yon reyalite. Nouvo estasyon sa a ki sitiye nan 
pak endistriyèl trè aktif nou an pral amelyore koneksyon tou ak Brookhaven National 
Laboratory. Nou rekonesan anvè tout moun ki te konprann vizyon an e ki te antreprann 
pwosesis pou fè sa reyalize."  
  



Kyle Strober, ki se Direktè Egzekitif, Association for a Better Long Island lan, te 
deklare, "Demenajman estasyon Yaphank LIRR reflete kalite envestisman estratejik 
nan enfrastrikti Long Island ki pral pote fwi ekonomik pou plizyè deseni k ap vini yo. 
Nouvo lokal la pral ankouraje devlopman ekonomik ki deja egziste ak adisyonèl sou 
koridò William Floyd Parkway la, sa ki kreye yon opsyon transpò piblik ki favorab pou 
pyeton pou rezidan yo nan devlopman lojman pou plizyè fanmi ki antoure a. Estasyon 
an pral ogmante tou aksè ak BNL, yon etablisman rechèch ki gen renome nan lemond, 
ki jenere plizyè santèn milyon dola pwodiksyon ekonomik pou Long Island, anplwaye 
apeprè 2,500 moun, ak plis pase 5,000 vizitè chak ane. Mwen remèsye Gouvènè 
Hochul ak MTA pou envestisman kontinyèl yo nan avni Long Island."  

